CONVENIO DE COLABORACION ENTRE A SECRETARIA XERAL DA
EMIGRACION DA XUNTA DE GALICIA E O CENTRO GALICIA DE BOS
AIRES, CULTURAL, SOCIAL E DEPORTIVO

Santiago de Compostela, 11 de outubro de 2017

REUNIDOS

Dunha parte, a Secretaria Xeral da Emigracion, representada neste acto polo
secretario xeral da Emgiracion, D. Antonio Rodriguez Miranda, nomeado mediante
Decreto 158/2016, do 24 de novembro, en virtude das facultades que lle confire a
disposicion adicional segunda do Decreto 76/2017, do 28 de xullo, de estrutura orgénica
dos organos superiores e de direccion dependentes da Presidencia da Xunta de Galicia.

E doutra, o Centro Galicia de Bos Aires, Cultural, Social e Deportivo, representado
neste acto polo Sr. D. José Maria Vila Alén, , con poder dabondo para comprometerse
neste acto, consonte ao establecido nos estatutos da entidade.

As partes comparecentes recofiécense mutuamente plena lexitimacion, capacidade e
representacion, para a sinatura do presente convenio de colaboracién e para estes
efectos,

EXPONEN

PRIMEIRO.- As Administracions Publicas poden celebrar convenios de
colaboracion con outras administracions ou entes de dereito publico e con persoas
fisicas ou xuridicas suxeitas ao dereito privado ao abeiro do disposto no artigo 4 do Real
Decreto Lexislativo 3/2011, do 14 de novembro, polo que se aproba o texto refundido
da Lei de contratos do sector publico.

SEGUNDQO.- Segundo o establecido no artigo 4 do Decreto 76/2017, do 28 de xullo,
de estrutura organica dos o6rganos superiores e de direccion dependentes da Presidencia
da Xunta de Galicia, a Secretaria Xeral da Emigracion ¢ o organo superior da
Administracion xeral da Comunidade Auténoma de Galicia ao que lle corresponden as
competencias en materia de desenvolvemento da Lei 7/2013, do 13 de xufo, da
Galeguidade, as relacidons coas comunidades galegas no exterior, as politicas de



emigracion e retorno en Galicia e a representacion e participacion nos organos e foros
relacionados coas mesmas que lle encomende a persoa titular da Presidencia da Xunta.

TERCEIRO.- O Centro Galicia de Bos Aires, Cultural, Social e Deportivo ¢ unha
entidade civil sen &nimo de lucro, inscrita no Rexistro da Galeguidade como
comunidade galega, cun total de 9.404 socios dos cales 6.664 son galegos, e ten entre as
suas finalidades:

a) Propiciar e facilitar o cofiecemento da historia, costumes e cultura da Republica
Arxentina, difundir os principios da sua Constitucion, manter e acrecentar un
patriotismo san, afondar o amor 4 nacionalidade e espallar o respecto polas institucions
que a rexen. Asemade, pretende contribuir ao estudo, cofiecemento e difusion da
historia, cultura e costumes de Galicia e dos demais elementos e manifestacions que
emanan da vida do seu pobo, politico e administrativamente organizado, como goberno
autonomo dentro das comunidades historicas de Espafia e, por ende —e como tal—
manter tamén a difusion e defensa de todos os valores da hispanidade.

b) Ter unha biblioteca, editar unha publicacion periddica informativa de divulgacion
cultural sen fins de lucro e manter permanentemente viva a lembranza dos costumes e
tradicions que forman parte do acervo cultural da Republica Arxentina e de Galicia,
cultivandoas e espallandoas.

¢) Procurar axuda, orientacion e consello aos galegos emigrantes e propender a que
se integren dentro do seo da nosa colectividade e se adapten ao medio social arxentino.

As actividades que realiza o Centro Galicia de Bos Aires, Cultural, Social e
Deportivo redundan na defensa da colectividade galega e contribuen a reforzar a sua
cohesion, entre si e coa sua terra de orixe. O seu papel € sobranceiro no mantemento dos
lazos culturais e sociais con Galicia, as suas xentes, a sua historia, lingua e cultura.

CUARTO.- Esta entidade dispén de importantes instalacions e, neste intre, ¢ o
principal centro de referencia de Bos Aires tanto polo nimero de persoas asociaciadas
como polas actividades culturais e sociais que executa en favor da comunidade galega,
colaborando ademais coa Secretaria Xeral da Emigracion na xestion dos distintos
programas que xestinona directamente nesta cidade.

QUINTO.- A Secretaria Xeral da Emigracion, considera que esta entidade ¢ a
institucion idonea para o outorgamento desta axuda de caracter singular e excepcional,
que non se enmarca dentro dunha actuacion xeneralizada de axudas para este tipo de
actividades, baseandose no disposto no artigo 26.2.a) da Lei 9/2007, de 13 de xuio, de
subvencions de Galicia, non sendo posible promover a concorrencia publica.

O interese publico de colaboracidon no desenvolvemento da presente actuacion radica
na colaboracion, difusiéon e promocion das accions e programas destinados &
colectividade de galegos asentada en Arxentina.

Por todo o exposto, e tendo en conta a sintonia de obxectivos e a
complementariedade dos mecanismos concorrentes para a siia consecucion, as partes
asinantes formalizan o presente convenio de colaboracion, que recolle as seguintes,



CLAUSULAS

PRIMEIRA.- OBXECTO

Este convenio ten por obxecto establecer o marco da colaboracion entre as entidades
asinantes para contribuir ao mantemento do Centro Galicia de Bos Aires, Cultural,
Social e Deportivo, a4 vista da importancia das actividades que desenvolve, da
repercusion destas tanto na cidadania de Bos Aires como en especial nos galegos
residentes na Republica Arxentina, ¢ do apoio infraestrutural que presta no
desenvolvemento dos programas da Secretaria Xeral da Emigracion.

SEGUNDA.- BENEFICIARIOS

As persoas galegas residentes na Reptblica Arxentina que acuden ao Centro Galicia
de Bos Aires e se benefician das actividades que nel se desenvolven.

TERCEIRA.- CREDITO ORZAMENTARIO

Co obxecto de colaborar no financiamento deste convenio, a Secretaria Xeral da
Emigracion comprométese, a achegar con cargo a aplicacion orzamentaria
04.30.312C.481.0, dos orzamentos xerais da Comunidade Auténoma de Galicia para
2017 unha contia de sesenta mil euros (60.000€)

A contia de dita achega esta destinada a sufragar os gastos correntes xerados pola
realizacion da actividade prevista, tales como a contratacion de persoal, gastos de
funcionamento regular das instalacions na medida na que contriblian ao cumprimento
do obxecto do convenio (gastos de luz, auga, teléfono) e todos aqueles de similar
natureza.

CUARTA.- COMPATIBILIDADE

A obtencion desta axuda ¢ compatible coa obtencion doutras axudas para este mesmo
fin. A suma do conxunto das axudas solicitadas e/ou concedidas para o obxecto do
convneio non poderd superar o 100% do custo da actividade a desenvolver.

QUINTA.- PRAZOS E MODOS DE PAGAMENTO

O importe librarase no momento en que o beneficiario xustifique na stia totalidade o
cumprimento da finalidade e demais condicions para as que se lle concedeu a axuda.

SEXTA.- PRAZO E FORMA DE XUSTIFICACION
O prazo de xustificacion deste convenio remata o 15 de decembro de 2017.

En virtude do disposto no Titulo III, artigos 42 e 44 do Decreto 11/2009, do 8 de
xaneiro, polo que se aproba o regulamento da Lei 9/2007, do 13 de xufio, de



subvenciéns de Galicia, a xustificacion do convenio efectuarase na modalidade de conta
xustificativa.

O pagamento do saldo pendente efectuarase contra a presentacion de conta
xustificada que conterd a seguinte informacion:

- Certificacion acreditativa na que se exprese que a totalidade dos fondos foron
empregados na consecucion dos obxectivos do presente convenio, asinada polo
representante da entidade.

- Relacion clasificada dos gastos relacionados coas actividades e servizos prestados,
con identificacién do acredor e do docuemnto, o seu importe, a data de emision e a data
de pagamento.

- Documentos xustificativos dos gastos relacionados no paragrafo anterior, tales
como facturas e demais documentos de valor probatorio equivalente con validez no
trafico xuridico mercantil ou con eficacia administrativa. Para os efectos da sua
consideracion como subvencionable, considerase efectivamente pagado o gasto cando
se xustifique o pagamento mediante extractos ou certificacions bancarias debidamente
identificados, selados e asinados polo beneficiario. Non obstante, para gastos de escasa
contia por importes inferiores a 1.000 euros, aceptarase a xustificacion do pagamento
mediante recibin do provedor, en virtude do sisposto no artigo 42.3 do decret 11/2009,
do 8 de xaneiro, polo que se desenvolve o réxime de axudas e subvencions publicas da
Comunidade Autonoma de Galicia.

- Se € o caso, os tres presupostos que se esixen en aplicacion do artigo 29.3 da Lei
9/2007, do 13 de xuio, de subvencions de Galicia.

- No seu caso, a carta de pago de reintegro no suposto de remanentes non aplicados
asi como dos intereses derivados destes.

-Memoria final detallada das actuacions levadas a cabo asinada polo representante da
entidade na que se fara constar os obxectivos acadados

Antes da sinatura do convenio e antes de facerse efectivo o pagamento aportaranse as
seguintes declaracions:

- Declaracion de que se atopa ao corrente nas suas obrigas tributarias estatais e
autonomicas, ¢ de Seguridade Social, asi como que non ten débedas pendentes coa
Comunidade Auténoma.

- Declaracion do conxunto das axudas concedidas para a actividade obxecto deste
convenio, das distintas Administracions Publicas competentes ou de calquera outro
organismo, ente ou sociedade, tanto publicos como privados.

De non xustificaren o importe total da subvencién obxecto do convenio, € sempre e
cando se tivera acadado o seu obxecto, a Secretaria Xeral da Emigracion minorard a sua

achega proporcionalmente ao non xustificado.

SEPTIMA.- REINTEGRO



Procederase ao reintegro, total ou parcial, da cantidade percibida cos xuros de mora
devengados desde o momento do seu pagamento nos casos sinalados no artigo 33 da Lei
9/2007, do 13 de xuilo, de subvencions de Galicia.

De acordo co artigo. 14.1.n da Lei 9/2007, os criterios de graduacion dos posibles
incumprimentos para determinar a cantidade a minorar ou reintegrar seran os seguintes:

a) O incumprimento total dos fins para os que se concede a subvencion, da
realizacion dos gastos subvencionables ou da obriga de xustificacion dara lugar & perda
do dereito ao cobro ou, no seu caso, ao reintegro da totalidade da axuda percibida.

b) Calquera outro incumprimento considerarase incumprimento parcial dos fins para
os que se concedeu a axuda, da realizacion dos gastos subvencionables ou da obriga de
xustificacion, e dara lugar &4 perda do dereito ao cobro ou, no seu caso, ao reintegro na
porcentaxe correspondente a inversion non efectuada ou non xustificada.

OITAVA.- OBRIGAS DAS PARTES
1. O Centro Galicia obrigase a:

- Destinar os fondos percibidos para financiar as actuacions referidas na cldusula
segunda.

- Ceder o uso dunha sala a Xunta de Galicia para organizar reunions € eventos con
caracter puntual dentro do marco das competencias da Secretaria Xeral da Emigracion.

- Consentir expresamente a inclusion dos datos relevantes deste convenio nos rexistros
publicos que proceda, consonte a disposicion adicional do Decreto 132/2006, do 27 de
xullo, polo que se regulan os rexistros publicos creados nos artigos 44 e 45 da Lei
7/2005, do 29 de decembro, de orzamentos xerais da Comunidade Autonoma de Galicia
para o ano 2006 e o artigo 16 da Lei 9/2007, do 13 de xufio, de subvencions de Galicia.

- Dar a axeitada publicidade do caracter publico do financiamento das actuacions
obxecto do convenio, e o cumprimento de todas as condicions e obrigas recollidas neste
convenio, € 0 sometemento as actuacions de supervision e control previstas no mesmo,
asi como as demais obrigas esixidas no artigo 11 da Lei 9/2007, do 13 de xufio.

- Facilitar toda a informacion que lle sexa requirida polo 6rgano xestor, asi como pola
Intervencion Xeral da Comunidade Autonoma, o Consello de Contas € o Tribunal de
Cuentas no exercicio das suas funcions de fiscalizacion e control

2. A Secretaria Xeral da Emigracion obrigase a:

Achegar o importe do financiamento previsto na clausula terceira condicionada ao
cumprimento do estipulado no presente convenio.

NOVENA.- MODIFICACION DO CONVENIO

1. Toda alteracion das condicidns tidas en conta para a concesion desta axuda e, en
todo caso, a obtencion concorrente de subvencions ou axudas outorgadas por outras



administracions ou entes publicos ou privados, nacionais ou internacionais, podera dar
lugar & modificacion do convenio.

2. Igualmente, e de conformidade co establecido no artigo 31.4 da Lei 14/2013, do
26 de decembro, de racionalizacién do sector publico autondmico, o convenio podera
ser obxecto de modificacion cando tefia como finalidade o logro dos obxectivos de
estabilidade orzamentaria e sustentabilidade financeira.

DECIMA.- CAUSAS DE RESOLUCION DO CONVENIO

Sen prexuizo das causas xerais establecidas no artigo 33 da Lei 9/2007, do 13 de
xuno, de subvencions de Galicia seran causa de resolucion do presente convenio e daran
lugar, no seu caso, ao reintegro das cantidades percibidas cos seus correspondentes
Xuros, as seguintes:

a) O incumprimento de calquera das cldusulas establecidas neste convenio.

b) A aplicaciéon dos fondos outorgados no convenio para fins distintos dos que
motivaron a sila concesion.

DECIMO PRIMEIRA.- COMISION DE SEGUIMENTO

Coa finalidade de asegurar o cumprimento deste convenio, crearase unha comision
paritaria que estara integrada por catro persoas, dous representantes da Secretaria Xeral
da Emigracion, dos cales un sera o presidente e dous representantes da entidade.

A Comision terd as seguintes funcions:
a) Facer o seguimento e control do desenvolvemento do convenio.
b) Interpretar e resolver as dubidas que se poidan suscitar na aplicacién do convenio.

Estd Comision actuara segundo o previsto no Capitulo II do Titulo Preliminar da Lei
40/2015, do 1 de outubro, do réxime xuridico do sector publico.

Non obstante, todas aquelas cuestions que se susciten en relacion co outorgamento,
cumprimento, xustificacion e pagamento, asi como o reintegro e determinacion das
posibles responsabilidades relativa a subvencion concedida serdn resoltas pola persoa
titular da Secretaria Xeral da Emigracion.

DECIMO SEGUNDA.- RELACION LABORAL

A subscricion do presente convenio non implicara relacion laboral, ou de calquera
outra natureza, entre as persoas ou profesionais que desenvolvan as accions que
constituen o obxecto deste convenio coa Secretaria Xeral da Emigracion, de tal xeito
que, por este concepto, non se lle poderd esixir & mencionada secretaria
responsabilidade algunha, nin directa nin subsidiaria.

A Secretaria Xeral da Emigracion, ou o persoal dela dependente, non impartira
instrucions nin ordes aos traballadores contratados para a execucion deste convenio.



A Secretaria Xeral da Emigracion podera comprobar en todo momento o
cumprimento por parte da outra parte das obrigas laborais e de aseguramento do persoal
destinado a executar as actuacions obxecto deste convenio.

DECIMO TERCEIRA.- PUBLICIDADE, SEGUIMENTO E COLABORACION

En virtude do establecido nos artigos 18 e 20 da Lei 38/2003, do 17 de novembro,
Xeral de Subvencions, o convenio deberd ser publicado a través da Base de datos
nacional de Subvencions (BDNS), que operara como sistema nacional de publicidade de
subvencions a través da sua paxina web, www.pap.minhap.gob.es/bdnstrans/es/index.

Igualmente, e de conformidade co artigo 15 da lei 1/2016, do 18 de xaneiro, de
transparencia ¢ bo goberno, a Xunta de Galicia mantera un rexistro de convenios
publico e accesible, no cal se fard publica a informacion béasica en materia de
transparencia, a través do Portal da transparencia e goberno aberto. Asi mesmo, a
Secretaria Xeral da Emigracion publicara no Diario Oficial de Galicia unha relacion dos
convenios subscritos, e publicaré a través da sta paxina web http://emigracion.xunta.gal
a relacion dos beneficiarios e o importe das axudas concedidas.

A entidade asinante presta o seu consentimento para que os seus datos persoais que
consten no convenio, € mailo resto das especificacions contidas no mesmo podan ser
obxecto da devandita publicidade.

O Centro Galicia, obrigase a:

a) Actuar con suxeicion as obrigas sinaladas para os beneficiarios de subvencions ou
axudas publicas do artigo 11 da Lei 9/2007, do 13 de xufio, de subvencions de Galicia.
b) Facer constar, en todo tipo de publicidade e informacion que se realice en
desenvolvemento deste programa, a condicion de entidade subvencionada pola
Secretaria Xeral da Emigracion, asi como os seus correspondentes logotipos.

c¢) Facilitar a actuacion dos técnicos da Secretaria Xeral da Emigracion no referente ao
seguimento das actividades obxecto da axuda.

d) Subministrar & Secretaria Xeral da Emigracion, en virtude do disposto no artigo 4 da
Lei 1/, do 18 de xaneiro, de transparencia ¢ bo goberno, previo requerimento, toda a
informacion necesaria para o cumprimento pola Secretaria xeral da Emgiracién das
obrigas previstas no Titulo I da citada lei.

DECIMO SEGUNDA.- REXIME XURIDICO

O réxime xuridico deste convenio vén determinado polo establecido no mesmo, na
Lei 9/2007, do 13 de xufio, de subvencions de Galicia, no Decreto 11/2009, do 8 de
xaneiro e na Lei 38/2003, do 17 de novembro, xeral de subvencidns nos seus preceptos
basicos e demais normativa que sexa de aplicacion.

En caso de incumprimento do presente convenio, transgresion na stia execucion ou
desistimento pola outra parte procederase 4 stia inmediata resolucion. Concorridos tales
supostos esta entidade reintegrara ao Tesouro da Xunta de Galicia as contias aboadas,
cos xuros a que dean lugar de conformidade coa normativa autondmica de aplicacion e
nos prazos mais perentorios que a mesma dispuxese.



As lagoas ou diverxencias que puideran apreciarse na aplicacion do presente
convenio (agas as que tefien que ver co outorgamento, Xustificacion, pagamento,
reintegro e determinacion de responsabilidades relativas a subvencion concedida que
seran resoltas polo, Secretario Xeral da Emigracion), integraranse, interpretaranse e
resolveranse motivadamente pola administracion autonomica, logo do ditame non
vinculante da comision a que fai referencia a clausula novena. Contra estas resolucions
e polo caricter administrativo deste convenio, poderase interpoiier os oportunos
recursos contencioso-administrativo ante o Tribunal Superior de Xustiza de Galicia.

DECIMO TERCEIRA.-VIXENCIA

Este convenio entrard en vigor ao dia seguinte ao da stia sinatura e estendera a stia
vixencia ata o 15 de decembro de 2017, agds que sexa denunciado por algunha das
partes, por incumprimento dos acordos que nel se recollen.

Porén, de acordo co artigo 2.1.b. da Lei 9/2007, do 13 de xufio de subvencions de

Galicia, as achegas econdémicas poderdn financiar as accions necesarias para o
cumprimento do obxecto do convenio realizadas a partir do 1 de xaneiro de 2017.

En proba de conformidade con canto antecede, asinan o presente convenio, por
duplicado exemplar, no lugar e data sinalados no encabezamento.

O secretario xeral da Emigracion O presidente do Centro Galicia

Antonio Rodriguez Miranda José M?. Vila Alén



